HUVIES DI VEYE TEMPS

Dains lou temps, po’l’paiyisain
I'huvie était enne boussée po in pd
de répét, en r'dyaid des atres sajons
et de yot traivaiye érouéy’naint.

lai nadge, qu'était tchue
s'vent & folejon, aibéchait les bruts.
L'écolaidge était outre, lou poie
était boétchayi, lai Sint Maitchin était
péssée : lou v'laidge s’endremait
in pd, mains c'était dempie enne
aippaireince.

In paiyisain edvrait les pus grésses vies daivé in tcheusse-nadge & trés-sens,
ailodedgi d’enne grésse roe d'fie et firie pai dous — poi-cops tyaitre — tch'vas. E
d’'moére dains mai mémodere |'imaidge des tch'vés, lai cdme ébreuss’née, ch’vaints
et djoumaints, brément pris pai I'effote qu’és daivint fedni.

Les hannes prignint I'temps po raiydere les utis et les airtifayes. Quéques yuns,
tiaind qu’lai tieumene aivait béyie les oudjons, se I'temps n’était pé trou fraid, obin
nadgeou, paitchint dains lai céte po faig'naie I'bds que v'lait rétchadaie I'héta
djunqu’é I'huvie d'aiprés. D'dtres f'sint des pain’rats, des tchairpignes de totes les
gréssous, des crattes po tieudre les fruts, des bessons po les aichattes.

Les fannes raivaudint les vétures, codejint, bréd'lint et peus entreprignint d'atres
6vraidges d'aidieuyes obin de creutchat.

Les aifaints, lou djeddi obin aiprés I'écdle, das les premieres nadges et les
premieres fritchaisses, tchissint daivd yos sabats chu les goulottes édgealées, obin
daivé les schlittes chu les cratots obin dains les roides vies.

S'vent, d'vaint lai role-neit, de rudes baitaiyes de béles-de-nadge émedyint
lou v'laidge. Totes les dgeurnations y prignint yot'pait, les djienes, les aiduy'tes se
machint daivé djole et embriesse &s djoes des aifaints.

Aiprés aivoi airraindgie les bétes, engoulé enne p'téte moirande, lai I6vre poyait
c'mencie. An paitchait poi<&ps tchie yun, poi-céps tchie I'atre, daivé enne laintiene,
laivou grulait lai chaime d’enne tchaindélle. Véjins et aimis se raitrdpint & care di foe.

Li tchem’nint les raicontes, les raigats. An contait les féles d'lai graibeusse, d'lai
Biantche-Daime, obin d'lai « Couate Berbis ». An gremait des étchalans, des nelsiyes,
des catchies d'fruts satchis, envirvdj’'nés d’enne boénne sentou de vindchad. Les
hannes poi-céps djuint &s cétches djunque taid dains lai nedt, les fannes aigondgint
yos dvraidges d'aidieuyes. Les aifaints d’moérint enne boussiatte & djiere, & écoutaie
et daivint r'trovaie yos yéts, se séles de yot'djoénée brament rempidchue qu’é n’se
f'sint pé & prayie.

Dains ces aivéjes chityées tot bal’'ment, les bétes et les dgens aittendint lou
paitchifels.

